
 

 

 

ᐱᓕᕆᐊᑉ ᑕᐃᔭᐅᓂᖓ:  ᐊᐳᑎ ᓯᕐᒥᑉ ᖄᖓᓃᑦᑐᖅ ᓄᓇᓗ ᖃᓄᐃᑦᑑᓂᖏᑦ ᖃᐅᔨᓴᖅᑕᐅᓗᑎᑦ ᓯᕐᒥᖏᑦ 
ᕼᐅᑕᓐ ᐊᑦᑐᐃᓂᖃᖅᑐᓂᑦ ᐋᖅᑭᓱᖅᓯᒪᓂᖏᑦ ᐊᒻᒪᓗ ᐊᕙᑎᖏᑦ ᖃᓂᒋᔭᖏᓐᓃᑦᑐᑦ, ᑕᓪᓗᕈᑎ, ᓄᓇᕗᑦ. 

ᖃᐅᔨᓴᖅᑎᑉ ᐊᑎᖓ ᓇᑭᙶᕐᓂᖓ: ᑖᒃᑕ ᐃᑎᐊᓐ ᒎᑎᓐ, ᑖᒃᑕ ᒍᐊᑕᓐ ᐅᓯᓐᔅᑭ, ᐋᓐᑎᐅᕆᔪ ᐱᖓᓐᓇᖓᓂ 
ᓯᓚᑦᑐᓴᕐᕕᕐᔪᐊᖓ 

ᓱᑯᑦᑎᐊᓂ:  ᕼᐅᑕᓐ ᐊᑦᑐᐃᓂᖃᕐᓂᖏᑦ ᐋᖅᑭᓱᖅᓯᒪᓂᖏᑦ ᑕᓪᓗᕈᑎ, ᓄᓇᕗᑦ (75.403° N, 89.747° W ), 
175 km ᐅᖓᓯᓐᓂᓕᒃ ᖃᐅᓱᐃᑦᑐᕐᒥ, ᖃᓂᒋᓛᖓ ᓄᓇᓕᒃ.  

ᖃᖓᒃᑯᑦ: ᔪᓚᐃ 17, 2019 ᑎᑭᓪᓗᒍ ᐋᒡᒌᓯ 4, 2019. 

ᐊᒥᓲᓂᖏᑦ ᐃᓄᐃᑦ ᐱᖃᑕᐅᔪᑦ:  6 

ᐱᓕᕆᐊᑉ ᓇᓗᓇᐃᔭᖅᓯᒪᓂᖓ:  
ᕼᐅᑕᓐ ᐊᑦᑐᐃᓂᖃᕐᓂᖏᑦ ᐋᖅᑭᓱᖅᓯᒪᓂᖏᑦ (HIS) ᑕᐅᕙᓃᒻᒪᑦ ᑕᓪᓗᕈᑎᒥ, ᓄᓇᕗᑦ, ᐊᒻᒪᓗ ᐊᖏᓂᖏᑦ 23 km, 
39 Ma ᓯᓚᕐᔪᐊᕐᒥ ᑲᑕᑦᑐᒥᓂᕐᓄᑦ ᐱᖑᐊᓗᕈᖅᑎᑕᐅᓯᒪᔪᑦ. ᑕᒪᓐᓇ ᐊᒻᒪᓗ ᐊᕙᑎᖓ ᓂᓪᓚᓱᓐᓂᕋᕋᒃᓴᐅᕗᖅ ᐊᒻᒪᓗ 
ᐸᓂᖅᑐᓂ ᐅᑭᐅᖅᑕᖅᑐᒥ, ᑕᐃᒪᐃᓐᓂᖓᓄᑦ ᓄᓇᖓ ᐃᑭᖓᓂ ᐊᒻᒪᓗ ᖃᓄᐃᑦᑑᓂᖏᑦ ᓄᓇᑉ ᐊᐳᑎᖏᑦ ᓯᕐᒥᓃᓲᑦ 
ᖃᓄᐃᓕᐅᓲᖑᓂᖏᑦ.  ᐋᖅᑭᑦᑎᐊᖅᓯᒪᑎᓪᓗᒋᑦ ᓯᕐᒦᑦ ᓄᓇᒥ ᐅᑯᐊᖑᓲᑦ: ᓇᖅᓴᖅ, ᐋᖅᑭᓱᖅᓯᒪᔫᔮᖅᑐᖅ ᓄᓇ ᐊᒻᒪᓗ 
ᐊᕙᕗᕐᓃᑦ ᓄᓇᒥ ᐊᒻᒪᓗ ᖃᓄᐃᓕᐅᕐᓂᖃᐅᓲᑦ ᓅᑉᐸᓪᓕᐊᓪᓗᑎᑦ ᑕᐃᒪᐃᙱᑦᑎᓪᓗᒋᑦ ᑕᐃᒃᑯᐊ ᖃᓂᒋᔭᖏᓐᓃᓲᑦ 
ᐱᖑᐊᓗᐃᑦ.  ᑐᑭᓯᕚᓪᓕᒃᑲᓐᓂᕈᒪᒐᑦᑕ ᖃᓄᐃᑦᑐᓄᑦ ᑕᒪᒃᑯᐊ ᐊᐅᓚᔾᔪᑎᒋᔭᐅᓗᐊᓲᖑᒻᒪᑕ ᐋᖅᑭᓱᖅᐸᓪᓕᐊᓂᖏᑦ 
ᐊᔾᔨᒌᙱᑎᑦᑎᓂᖃᖅᑐᑦ.  ᐊᒻᒪᓗ, ᑖᒃᑯᐊ ᓄᓇᐃᑦ ᖃᓄᐃᑦᑑᓂᖏᑦ ᐊᔾᔨᖃᐸᓗᓪᓚᕆᒻᒪᑕ ᑕᐅᕙᓂ ᓇᓂᔭᐅᓲᑦ 
ᖃᓂᒋᔭᖏᓐᓂᓗ ᐱᖑᐊᓗᐃᑦ ᒫᔅ ᓯᓚᕐᔪᐊᕐᒦᑦᑐᖅ; ᖃᐅᔨᓴᖅᑕᐅᒍᑎᑦ ᑕᓪᓗᕈᑎᒥ ᖃᐅᔨᒐᔭᖅᑐᒍᑦ 
ᐊᔾᔨᖃᐸᓗᓐᓂᖏᓐᓄᑦ ᒫᔅᒥ ᓯᓚᕐᔪᐊᕐᒦᑦᑐᑉ ᖃᓄᐃᑦᑑᓂᖏᓐᓂᒃ. 
 
ᐱᓇᓱᐊᒐᕗᑦ ᑕᒫᓂ ᐊᕐᕌᒍᒥ ᖃᐅᔨᓴᕐᓗᑕ ᓄᓇᑉ ᐃᑭᖓᓂᒃ ᐊᐳᑎᖏᑦ ᓯᕐᒦᑦ ᓄᓇᖏᑦ ᐊᒻᒪᓗ ᓄᓇᑉ ᖁᐊᖑᓂᖏᑦ 
ᐊᑐᕐᓗᑕ ᓄᓇᓕᕆᒋᐊᕐᓗᑕ ᓲᕐᓗᒃ ᓄᓇᒥ ᓄᐊᑦᑎᓗᑕ ᖃᐅᔨᓵᒃᓴᒥᒃ, ᓄᓇᑉ ᑕᐅᑐᓪᓗᒍ ᕿᒥᕐᕈᐊᕐᓗᒍ ᐊᒻᒪᓗ 
ᓄᓇᙳᐊᓕᖅᓱᐃᓗᑕ ᐱᓕᕆᐊᖃᓗᐊᕐᓂᖅᓴᐅᓗᑕᓗ ᐱᖑᐊᓗᓂᑦ ᐊᒻᒪᓗ ᓯᓚᑎᖏᑕ ᓄᓇᐃᑦ ᐊᔾᔨᒋᙱᑕᖏᓐᓂᑦ. 
 
ᑕᖕᒫᕝᕕᕗᑦ ᐃᓂᖓᓃᓐᓂᐊᖅᑐᖅ ᕼᐋᐅᑕᓐ ᑰᖓᑕ ᓇᖅᓴᖓᓂ. ᐃᖏᕐᕋᖃᑦᑕᕋᔭᖅᑐᒍᑦ ᖃᐅᔨᓴᕐᕕᑎᓐᓄᑦ ᐸᐅᑎᓕᒃᑯᑦ 
ᖃᖓᑕᓲᒃᑯᑦ ᒥᕝᕕᖓᓄᑦ ᒥᓪᓗᑕ ᖃᓂᒋᔭᖓᓂ ᓇᔪᕋᔭᖅᑕᑦᑕ.  ᖃᐅᔨᓴᕐᕕᑦᑎᓐᓃᑦᑎᓪᓗᑕ, ᖃᐅᔨᓴᖅᑎᒻᒪᕇᑦ 
ᖃᐅᔨᓴᕐᕕᖓᓅᖃᑦᑕᕋᔭᖅᑐᒍᑦ ᐱᓲᑎᒃᑯᑦ ᐊᒻᒪᓗ ᐱᓱᓪᓗᑕ.  ᐳᓪᓚᐃᑦ ᐊᑐᖅᑕᐅᒐᔭᖅᑐᑦ ᓂᖅᑎᐅᓕᕋᐃᒍᑦᑕ.  
ᐅᖅᓱᐊᓗᒃ ᐸᐃᒡᒑᓚᖃᐅᑎᓃᑦᑐᑦ ᐊᑐᖃᑦᑕᕋᔭᖅᑕᕗᑦ ᐱᓲᑏᑦ ᐅᖅᓱᒃᓴᖏᑦ ᑐᖅᑯᖅᑕᐅᓯᒪᓗᑎᑦ ᐊᑦᑕᓇᙱᑦᑐᒥ 
ᐅᖓᓯᑦᑑᑎᓪᓗᒋᑦ ᑐᐱᑦᑎᓐᓂ ᑯᕕᔭᐃᖅᑕᐅᓯᒪᔪᒥ. 
 

ᑕᒪᓐᓇ ᐱᓕᕆᐊᕆᓂᐊᖅᑐᑎᒍᑦ ᐊᕐᕌᓂᐅᓚᐅᖅᑐᓂᑦ, ᐋᖅᑮᓚᐅᙱᑦᑐᒍᑦ ᑐᓴᕆᐊᕐᕕᖃᕐᓂᐊᓂᑦᑎᓐᓂ ᓄᓇᓕᐅᔪᓂᑦ 
ᒫᓐᓇᐅᔪᖅ, ᑭᓯᐊᓂᓕ ᖃᐅᔨᒪᔪᒍᑦ ᐅᑯᐊ ᐃᓱᒫᓘᑎᒋᔭᐅᔪᓐᓇᕐᒪᑕ ᑐᓴᕆᐊᕐᕕᖃᖅᑎᓪᓗᑕ ᑐᓴᖃᑦᑕᓚᐅᖅᑕᕗᑦ 
ᐅᖃᐅᑕᐅᕙᓚᐅᖅᑐᑎᓪᓗ.  ᖃᐅᔨᓴᕐᕕᒃ ᐅᖓᓯᑦᑐᒦᒻᒪᑦ ᓴᐳᔾᔭᐅᓯᒪᔪᓂᑦ ᓄᓇᓂ ᐃᒪᕐᓂᓗ ᐊᒻᒪᓗ ᒥᕐᖑᐃᓯᕐᕕᓂ 
ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᓂᕐᔪᑎᑕᖃᑐᐃᓐᓇᕆᐊᖃᕐᒪᑦ, ᓲᕐᓗᒃ ᓇᓄᐃᑦ, ᑎᕆᒐᓂᐊᑦ ᐅᕝᕙᓘᓐᓃᑦ ᑎᖕᒥᐊᑦ 
ᐅᑎᖅᑕᕋᖅᐸᑦᑐᓂᑦ.  ᓇᓂᔭᐅᒍᑎᑦ ᑕᑯᔭᐅᒍᑎᓪᓘᓐᓃᑦ, ᐱᑭᐅᖏᑦ, ᑎᓯᓗ ᐅᕝᕙᓘᓐᓃᑦ ᓂᕐᔪᑏᑦ ᖃᓄᐃᑦᑐᑐᐃᓐᓇᐃᑦ 
ᐸᕝᕕᓴᑦᑕᐅᒐᔭᙱᑦᑎᐊᖅᑐᑦ ᖃᓄᐃᓕᐅᖅᑕᐅᙱᓪᓗᑎᓪᓗ.  ᐃᑦᑕᕐᓂᓴᖃᕐᕕᒃᑕᖃᙱᒻᒪᑦ ᑕᒫᓂ ᖃᐅᔨᒪᔭᐅᔪᓂᑦ − 
ᓇᓂᓯᓐᓂᕈᑦᑕᓕ, ᓱᑯᑦᑎᐊᓃᒻᒪᖔᑕ ᑎᑎᕋᕋᔭᖅᑕᕗᑦ ᐊᒻᒪᓗ ᑐᓴᖅᑕᐅᒃᑲᕐᓗᒋᑦ ᐃᑦᑕᕐᓂᓴᓕᕆᕙᑦᑐᓂᑦ ᑎᒥᐅᔪᓂᑦ 
ᖃᐅᔨᓴᖅᑕᐅᒃᑲᓐᓂᕈᓐᓇᕋᔭᕐᒪᑕ.  ᐱᓲᑎᓂᑦ ᐊᑐᕈᑦᑕᓗ ᐊᒻᒪᓗ ᐆᒪᔪᕐᒥᒃ ᑕᑯᒍᑦᑕ, ᐊᓯᐊᒎᖔᕋᔭᖅᑐᒍᑦ. 

ᖃᐅᔨᓴᕐᕕᒻᒥ ᓱᓇᒃᑯᑖᑦ ᐊᓯᖏᓪᓗ ᓲᕐᓗᒃ ᓴᒃᑯᐃᑦ ᐊᒻᒪᓗ ᓂᖀᑦ ᓂᐅᕕᐊᕆᔭᐅᒐᔭᖅᑐᑦ ᑐᑦᔮᑦ ᑯᐊᐸᖓᓂ 
ᖃᐅᓱᐃᑦᑐᕐᒥ. 



 

 

ᓇᒻᒥᓂᕐᓕ ᑐᐱᕋᔭᖅᑐᒍᑦ ᑐᐱᕐᕕᑎᓐᓂ.  ᐃᒥᖅᑕᖃᑦᑕᕋᔭᖅᑐᒍᑦ (ᐃᒪᓐᓇᐸᓗᒃ 0.1 m3 ᐅᓪᓗᖅ ᐊᑕᐅᓯᖅ) 
ᖃᓂᒋᔭᖓᓂ Haughton River.  ᑕᒪᐃᓐᓂ ᐃᑭᒐᒃᓴᑦ ᓴᓃᑦ ᐃᑭᑎᑕᐅᒐᔭᖅᑐᑦ ᐃᑭᒐᒃᓴᐅᙱᑦᑐᑦ ᓴᓃᑦ 
ᐅᑎᖅᑎᑕᐅᒐᔭᖅᑐᑎᑦ ᓄᓇᕐᔪᐊᕐᒥ ᓯᕐᒥᓂᑦ ᖃᐅᔨᓴᕐᕕᖁᑎᖏᓐᓂ ᐃᒋᑕᐅᒐᔭᕐᒪᑕ. 

ᐱᔭᕇᕈᑦᑕ ᖃᐅᔨᓴᕐᕕᑦᑎᓐᓂ, ᑭᓱᓕᒫᑦ ᓴᓗᒻᒪᓴᖅᑕᐅᒐᔭᖅᑐᑦ ᐊᒻᒪᓗ ᐅᑎᖅᑎᑕᐅᓗᑎᑦ ᑭᓱᑐᐃᓐᓇᐃᑦ ᑕᐃᒪᓐᓇ 
ᑎᑭᓐᓇᑦᑕ ᖃᓄᐃᓐᓂᕆᓚᐅᖅᑕᖓᑕ ᐊᔾᔨᖓᓄᑦ. 

ᖃᐅᔨᓴᕐᓂᖅ ᐊᑐᕋᔭᖅᑕᕗᑦ:   
 
ᐱᓇᓱᐊᒐᓪᓚᑦᑖᖓ ᑕᒪᔅᓱᒪᑉ ᐱᓕᕆᐊᑉ ᖃᐅᔨᓴᕐᓗᑕ ᓄᓇᑉ ᐃᑭᖓ ᐊᐳᑎᒧᑦ ᓯᕐᒥᒥ ᓄᓇᓂ ᖃᓄᐃᓐᓂᕆᓲᖏᑦ 
ᐊᒻᒪᓗ ᓄᓇᑉ ᖁᐊᖑᓂᖓ ᐊᔾᔨᒌᙱᓐᓂᖏᑦ ᖃᐅᔨᓴᕐᓗᒋᑦ ᐊᑐᕐᓗᑕ ᓄᓇᓕᕆᓂᕐᒥᒃ ᓲᕐᓗᒃ ᓄᐊᑦᑎᓗᑕ ᓄᓇᒥ, 
ᓄᓇᑉ ᕿᒥᕐᕈᐊᖅᑕᐅᓗᓂ ᖃᐅᔨᓴᖅᑕᐅᓗᓂ ᐊᒻᒪᓗ ᓄᓇᙳᐊᓕᖅᓱᐃᓗᑕ. 
 
ᐊᑐᕐᓗᑕ ᐱᐅᔪᓂᑦ ᐊᔾᔨᓕᐅᕆᓲᒥᒃ ᖁᒻᒧᐊᑦᑎᑕᐅᓯᒪᔪᑎᒍᑦ ᐊᔾᔨᙳᐊᖏᓐᓂᑦ ᓇᖅᓴᐃᑦ ᐊᒻᒪᓗ ᐊᕙᕗᕐᓃᓪᓗ, 
ᓇᓗᓇᐃᖅᓯᓲᖑᒐᑦᑕ ᓱᑯᑦᑎᐊᓅᕐᓂᐊᕐᓂᑦᑎᓐᓂ ᑕᒪᒃᑯᐊ ᑕᑯᓚᐅᖅᑎᒋᑦ ᓄᓇᐃᑦ, ᐱᖑᐊᓗᐃᑦ ᓯᓚᑖᓃᑦᑐᓪᓗ 
ᐱᖑᐊᓗᐃᑦ.  ᓄᓇᑐᐃᓐᓇᕐᒧᑦ ᖃᐅᔨᓴᕆᐊᖅᑐᓚᐅᙱᓂᑦᑎᓐᓂ, ᖃᐅᔨᓴᓲᕗᑦ ᓄᓇᖓ ᐊᑐᖅᑐᑕ ᓇᐸᔪᒧᑦ 
ᐃᓂᖃᕐᕕᖓ ᐊᔾᔨᓕᐅᕈᑎᓄᑦ ᑎᒃᑯᐊᕈᓐᓇᐅᑎᓕᒻᒧᑦ ᐋᖅᑭᓱᖅᑐᒋᑦ ᖄᖏᑦ ᓄᓇᙳᐊᓕᖅᓱᖅᑐᒋᑦ ᖃᐅᔨᓴᕈᒪᒐᔭᖅᑕᑦᑕ.  
ᖃᓄᐃᑦᑑᓂᖏᓪᓗ ᕿᒥᕐᕈᐊᖅᑕᐅᓲᑦ ᖁᒻᒧᐊᑦᑎᑕᐅᓯᒪᔪᑎᒍᑦ ᐊᔾᔨᙳᐊᖏᑎᒍᑦ ᐊᑐᖅᑕᐅᓪᓚᕆᒃᑲᔭᖅᑐᑎᑦ ᐊᑐᕐᓗᑕ 
ᑕᒻᒪᕇᒃᑯᑎᓂᑦ.  ᑕᒪᐃᓐᓂ ᓈᓴᐅᑎᑎᒍᑦ ᖃᐅᔨᓴᕈᑎᒋᔭᐅᔪᑦ ᑐᑭᓯᒋᐊᕈᑎᖏᑦ ᑲᒪᒋᔭᐅᒐᔭᖅᑐᑦ ᐊᑐᕐᓗᑕ 
ᓄᓇᓕᕆᓂᕐᒧᑦ ᖃᕋᓴᐅᔭᓕᕆᔾᔪᑏᑦ (GIS) ᖃᐅᔨᓴᕐᕕᑦᑎᓐᓂ ᐋᓐᑎᐅᕆᔪ ᐱᖓᓐᓇᖓᓂᒃ.  ᖃᐅᔨᔪᒪᕕᐅᑎᒃᑲᑦᑕ 
ᓄᓇᑉ ᖁᐊᖑᓂᖓᓂᒃ ᓄᓇᑉ ᐃᑭᐊᓂ: ᖃᐅᔨᓴᕋᔭᖅᑐᒍᑦ ᓄᓇᑉ ᖁᐊᖑᓂᖓᓂᒃ ᐊᑐᕐᓗᑕ ᓄᓇᒨᖓᔪᖅ 
ᖃᐅᔨᓴᐅᑎᒥᒃ (GPR) ᐊᒻᒪᓗ ᓇᓗᓇᐃᕐᓗᒋᑦ ᖃᐅᔨᓵᒥᓂᖅᐳᑦ ᑲᐃᕗᕐᓗᒋᑦ ᓯᕐᒦᑦ ᓄᐊᑦᑎᕕᒋᒐᔭᖅᑐᒋᑦ, ᐊᑐᕐᓗᑕ 
ᐊᒡᒐᒨᖅᑐᒥᒃ ᑲᐃᕘᑎᒥᒃ.  ᑖᒃᑯᐊ ᓄᓇᒥ ᐃᓚᙵᖅᑕᕗᑦ ᖁᐊᖑᒐᔭᕐᒪᑕ ᐊᒻᒪᓗ ᖃᐅᔨᓴᖅᑕᐅᓗᑎᑦ ᓂᓚᐅᓂᖏᑦ 
ᐊᖏᓂᖏᓪᓗ ᐃᑉᔪᑉ ᓯᐅᕋᖏᑦ.  ᑭᖑᓪᓕᖅᐹᒥᓗ, ᐱᖓᓱᓂᑦ ᐊᑐᕋᔭᖅᑐᒍᑦ ᓯᓚᓐᓂᐊᕐᕕᓂᑦ ᓄᐊᑦᑎᓗᑕ ᐊᒻᒪᓗ 
ᖃᕋᓴᐅᔭᒃᑯᑦ ᐱᓗᒋᑦ ᑐᑭᓯᒋᐊᕈᑏᑦ ᐊᑯᓂᐅᔪᒧᑦ ᓯᓚᑉ ᖃᓄᐃᓐᓂᖓᑕ ᐅᐊᑦᑎᒐᔭᖅᑐᑎᒍ ᑕᒪᓐᓇ ᓄᓇᖓ ᓯᓚᖓᓗ. 
 


